
Dîvân-ı Muhâsebât Karârnâmesi’ne Müzeyyel Kânûn

Madde 1: Dîvân-ı Muhâsebât üç dâ’ireye münkasemdir. dâ’irelerde reis-i sâniden maada âzâ mevcut ol-
madıkça hükme selâhiyet olmaz. Reis-i evvel tarafından intihâb olunacak mümeyyizler hîn-i hâcette dâ’irelerde 
âzâya vekâlet idebilirler. Şu kadar ki her dâ’irede âzâ sıfatıyla ancak bir mümeyyiz bulunabilir. Hesâbâtın derece-i 
sâniyede icrâ’-yı tedkîkâtı dahi bu mümeyyizlere tevdî‘ olunabilir. Bir mümeyyiz hülâsa ittiği hesâbın esnâ-yı 
tedkîkinde Dâ’irede aza sıfatıyla hazır bulunamaz. 

Madde 2:  Dîvân-ı  Muhâsebât  reis  ve  âzâ  ve  mümeyyizleri  bir  kanûnla  kendilerine  tevdî‘  idilmeksizin  
devlete ait herhangi bir vâzife-i munzammeyi kabul idemezler. İttikleri takdirde müsta‘fî addolunurlar. Ancak 
işbu kanûnun mevki‘i mer’iyyete konulduğu târîhten mukaddem uhdesinde muallimlik bulunanlar bu mu‘al-
limlikler devam ittikçe işbu madde ahkâmından müstesnâdırlar. 

Madde 3: Dîvân-ı Muhâsebât Karârnâmesinin işbu mevâdd-ı müzeyyeleye muhâlif ahkâmı mülgâdır. 

Madde 4: İşbu kanûn târîh-i neşrinden ‘itibâren mer‘iyyü’l-icrâdır.

Madde 5: İşbu kanûnun  icrâsına Hey’et-i Vükelâ me’mûrdur. 

1 Mart 1918 tarihli Divan-ı Muhasebat Kararnamesi’ne Müzeyyel Kanunu’nun  
orijinal metni;




